
Abstract. This thesis provides a legal analysis of minor offenses as circumstances excluding the criminality of an 
act, based on national legislation and the views of several legal scholars. It explores the essence and legal nature 

Keywоrds: crime, exclusion of criminality of the act, minor offense, attempted crime, social danger, harm. 

 

DOI: https://doi.org/10.47390/978-9910-09-176-6/rkm-36  

 

Kirish. Inson hayotida baʼzida shunday qilmishlar bo‘ladiki, Jinoyat kodeksida nazarda 

tutilgan jinoyatning barcha belgilari formal jihatdan mavjud bo‘lsa xam, o‘zining kam 

ahamiyatli ekanligi, yaʼni jabrlanuvchi uchun qilmish natijasida yetkazilgan zararning deyarli 

ahamiyati bo‘lmaydi. Masalan, birovning oddiy ruchkasini o‘g‘irlash, bog‘idan bir-ikki 

kilogramm nok o‘g‘irlash va hokazo. 

Kam ahamiyatli qilmishlar qilmishlar 1959-yilgi O‘zbekiston SSR Jinoyat kodeksida 

to‘gʼridan to‘gʼri qilmishning jinoiyligini istisno qiladigan holatlar tizimiga kiritilmagan edi. 

Faqatgina 7-moddaning ikkinchi qismida kam ahamiyatli qilmish jinoyat hisoblanmasli belgilab 

qo‘yilgan edi [5; 342-b.] 

Materiallar va metodlar. Mazkur tezisda analiz, sintez, tarixiy-huquqiy metod, induksiya, 

deduksiya metodlaridan foydalanilgan hamda milliy va xorijiy olimlarning fikr va mulohazalari 

tahlili amalga oshirilgan, 

Muhokama va natijalar. Jinoyat huquqi nazariyasida qilmishning jinoiyligini istisno 

qiluvchi holatlar masalasi juda murakkab va muhim o‘rin egallaydi. O‘zbekiston Respublikasi 

Jinoyat kodeksining 35-moddasiga ko‘ra kam ahamiyatli qilmishlar qilmishni jinoiyligini istisno 

qiluvchi holatlar jumlasiga kiradi. JKning 36-moddasiga ko‘ra “ garchi ushbu Kodeksda jinoyat 

sifatida nazarda tutilgan qilmishning alomatlari mavjud bo‘lsa-da, o‘zining kam ahamiyatliligi 

tufayli ijtimoiy xavfli bo‘lmagan harakat yoki harakatsizlik jinoyat deb topilmaydi”. Aynan mana 

https://doi.org/10.47390/978-9910-09-176-6/rkm-36

shu moddada O‘zbekiston Respublikasi Jinoyat kodeksining insonparvarlik prinsipi yaqqol 

namoyon bo‘ladi. 

Kam ahamiyatlilik — bu jinoyatning majburiy belgilaridan biri bo‘lgan ijtimoiy 

xavflilikning mavjud emasligini bildiradi. Bunda sodir etilgan harakat yoki harakatsizlik tashqi 

jihatdan Jinoyat kodeksida nazarda tutilgan jinoyat tarkibi alomatlariga ega bo‘lishiga qaramay, 

u ijtimoiy xavf tug‘dirmaydi. Qilmishni jinoyat deb topishning to‘rt belgisidan biri ijtimoiy 

xavflilik bo‘lib, uning mavjud emasligi qilmishni jinoiyligini istisno qiladi. 

X.R.Ochilovning fikricha “Qilmishni kam ahamiyatli deb topish uchun obyektiv va 

subyektiv mezonlarlari mavjud. Obyektiv mezon – shaxs sodir etilgan qilmishning tashqi 

tomonini ifodalab, jinoyat qonuni bilan qo‘riqlanadigan obyektga amalda yetkazilgan zarar 

miqdorini ifodalaydi. Subyektiv mezoni – shaxsning maqsadi yo‘naltirilgan zarar darajasini 

ifodalaydi” [6; 85-b.] 

M.X.Rustambayevning fikricha “Jinoyat tarkibining moddiy belgisi jihatidan kam 

ahamiyatli qilmish uni jinoyat deb tan olish uchun zarur bo‘lgan ijtimoiy xavf darajasiga 

yetmaydi. Bunday qilmish yuzasidan jinoyat ishi qo‘zg‘atilmaydi, qo‘zg‘atilgan jinoyat ishi esa 

JK 36-moddasiga tayangan holda JPK 83-moddasining ikkinchi qismiga muvofiq tugatilishi 

lozim” [4; 336-337-b.] 

Qilmishni kam ahamiyatli deb topishda shaxsning qasdi nimaga qaratilganini aniqlash 

lozim bo‘ladi. “Agar shaxsning qasdi ko‘p miqdorda zarar yetkazishga qaratilgan, ammo o‘ziga 

bo‘g‘liq bo‘lmagan holatlarga ko‘ra, niyati amalga oshmasa, ya’ni ko‘zlangan zarar yetkazilmasa 

qilmish kam ahamiyali deb baholanishi mumkin emas. Bunday holatlarda uning harakatlarini 

jinoyat sodir qilishga suiqasd qilish, ya’ni tamom bo‘lmagan jinoyat sifatida kvalifikatsiya qilish 

kerak” [6; 86-b.] 

 Huquqiy amaliyotda jinoyatni suiqasd shaklida sodir etish holatlari keng uchraydi. 

Quyidagi misolda shaxs tomonidan sodir etilgan qilmish ko‘zlangan jinoyatning ijtimoiy 

xavflilik darajasiga qaramay, uning niyati amalga oshmay qolgan va bu jinoyat tamom 

bo‘lmagan jinoyat sifatida huquqiy baholanishi lozim. 

Masalan, fuqaro T. tasodifan boshqa shaxsga tegishli bank kartasini topib oladi. U 

bankomat orqali kartani sinab ko‘rib, PIN-kodni to‘g‘ri topadi va kartadagi mablag‘ni – ya’ni 40 

million so‘mni yechib olishga urinadi. Lekin, bank xavfsizlik tizimi tranzaksiyani shubhali 

faoliyat sifatida aniqlab, kartani avtomatik bloklaydi va operatsiyani bekor qiladi. Fuqaro T. 

qo‘lga olinadi, ammo u o‘z niyatiga erisha olmaydi, ya’ni zarar amalda yetkazilmaydi. Bunday 

holatda uning qilmishi JK 25-moddasi ikkinchi qismi orqali (jinoyat sodir etishga suiqasd qilish) 

169-moddasi (o‘g‘rilik) tegishli qismi bilan kvalifikatsiya qilinishi kerak.  

Qilmishning kam ahamiyatliligi masalasi har bir ish holatidan kelib chiqib dastlabki 

tergov va sud organlari tomonidan hal etiladi. O‘zbekiston Respublikasi Oliy sudi Plenumining 

1996-yil 27-fevraldagi “Qonunga xilof ravishda qurolga egalik qilish to‘g‘risidagi ishlar bo‘yicha 

sud amaliyoti haqida”gi 3-son qarorining 13-bandi ikkinchi xatboshisida “Sudlar o‘qotar qurol, 

o‘q-dorilar, o‘qotar qurolning asosiy qismlari, portlovchi moddalar, portlatish vositalari yoki 

portlatish qurilmalarini saqlash to‘g‘risidagi ishlarni ko‘rishda ushbu jinoyat tarkibining faqat 

rasmiy alomatlaridan, ya’ni saqlash faktining o‘zidangina kelib chiqmasliklari lozim. Bunda 

o‘qotar qurol, o‘q-dorilar, o‘qotar qurolning asosiy qismlari, portlovchi moddalar, portlatish 

vositalari yoki portlatish qurilmalarini saqlayotgan shaxsning harakatlari Jinoyat kodeksining 

248-moddasida nazarda tutilgan qilmishga to‘g‘ri kelsa-da, ammo kam ahamiyatliligi sababli 

ijtimoiy xavfli bo‘lmasa, bunday harakat Jinoyat kodeksining 36-moddasiga muvofiq jinoyat 

hisoblanmaydi” [3] degan qoida mustahkamlangan 

Xulosa.  Qilmishning jinoiyligini istisno qiladigan holat sifatida kam ahamiaytli 

qilmishlar tushunchasini tahli qilish natijasida quyidagi xulosalarni chiqarish mumkin. 

1. Kam ahamiyatli qilmishlarning qilmishning jinoiyligini istisno qiluvchi boshqa 

holatlardan farq qiluvchi o‘ziga xos xususiyati shundan iboratki, bu qilmishlar jamiyat uchun 

ijtimoiy foydali emas va qonun tomonidan maqullanmagan ( masalan, zaruriy mudofaa, oxirgi 

zarurat va boshqa turlarda qonun bu harakatlarni maqullagan).  

2. Qilmishni kam ahamiyatli deb topishda jinoyat subyektiv tomonini chuqur tahlil 

qilish hamda qasd nimaga qaratilganini aniqlash muhim. Bu qilmishni kam ahamiyatli yoki 

jinoyat sodir etishga suiqasd qilish sifatida baholanishida ahamiyat kasb etadi.  

3. Qilmishni kam ahamiyatli deb topishning umumiy mezoni belgilangan (ijtimoiy 

xavfli emasligi), ammo konkret mezoni belgilanmagan. Shu sababli qilmishni kam ahamiyatli 

deb topish har bir holatdan kelib chiqib surishtiruv, dastlabki tergov organi yoki sud tomonidan 

hal qilinadi. 

